
Aryatara Stuti

ஆர்யதாராஸ்துதி:

நமஸ்தாராயை ।
ஸுக²த³சக்ரசாருசூடா³மணிருசிரமரீசிஸஞ்சய-
ப்ரசுரஶிகா²ப்ரசாரபரிசும்பி³தசர்சிதசரணசந்த்³ரகே ।
ஜக³தி சராசரேऽபி ஸாசீக்ரு’தசகிதக்ரு’பாலுலோசநே
ஸ்துதிவசநோபசாரமுசிதாசரதிம் ரசயாமி தே³வி தே ॥ 1॥
நக²ரகடோ²ரகோடிகுட்டிதகரிகடதடபாடநோத்கடா:
ப்ரவிகடருதி⁴ரபடலபடபாலிதா அடவீவிலுண்ட²கா: ।
விகடஸடாட்டஹாஸக⁴டிதாவடதடக⁴டாநோத்³ப⁴டாஸ்த்வஜ்ஜுஷி
ஜ²டிதி யாந்தி ஸடிந:குண்டா²த³பி குண்ட²ஶக்திதாம் ॥ 2॥
மலிநமஹாகபோலதலவிக³லிதமத³ஜலமலநவிஹ்வலா:
ஸ்க²லத³லிஜாலப³ஹலகோலாஹலலிதவிலாஸலாஸிந: ।
விசலிதகர்ணதாலபவநாஹதலலிதவிலேபதூ⁴லய:
பதி² ந க³ஜாஶ்சலந்தி குலஶைலதுலாஸ்தவ லா(நா)மலாலிதா: ॥ 3॥
மாருதகா⁴தஜாதரப⁴ஸோச்ச²லத³நலஶிகா²கத³ம்ப³க-
ப்ரதிஹதபுரபுரந்த்⁴ரிஹாஹாரவத்வரிததி³க³ந்தபை⁴ரவ: ।
உத்³த⁴ததூ⁴ம்ரதூ⁴மதூ⁴லிது⁴தப³த்³த⁴க⁴நாந்த⁴காரகம்
த்வந்நதிநீதிக³திரேதி ஶமம் ப³ஹுஶோ ஹுதாஶந: ॥ 4॥
சலிதலதாவிதாநகுடிலோத்³க³மது³ர்க³மக³ஹநவர்திந:
ஸபதி³ புரோ நரஸ்ய தாரேதி மநாக³பி நாமதா⁴ரிண: ।
ஸ்பீ²தப²ணௌக⁴கோ⁴ரபூ²த்காரபரிஸ்பு²ரதாநலஸ்பு²ட-

ஸ்பு²ரது³ருவிஸ்பு²லிங்க³விஸ்பா²ரிணி ப²ணிநி விஷம் விநஶ்யதி ॥ 5॥
க்ஷணக்ரு’தகோபகம்பகரகர்ஷிதக²ரகரவாலநிர்மல-

வ்யதிகரகரகரவாலவிகராலமஹாப³லபு⁴ஜார்க³ல: ।
ப்ரஸ்தி²தபதி²கநிகடகடவிக⁴டநபடுரதிநிஷ்டு²ராஶயோ
ப⁴க³வதி ப⁴க்திவந்துமுபஸர்பதி தவ ந வநேऽபி தஸ்கர: ॥ 6॥

யோऽபி நரேந்த்³ரவீரஹுங்காரகசக்³ரஹநிக்³ரஹோ
க்³ரஹக்³ரஸ்த இவ ரஜ்ஜுஹிஞ்ஜீரவஜர்ஜரிதாங்க³பஞ்ஜர: ।
ப்ரதிபத³க²நக²நாயமாநமுக²ரீக்ரு’தக²ரக²ரஶ‍்ரு’ங்க²லாவலி-

ஸ்த்வச்சரணாரவிந்த³மபி⁴வந்த்³ய ஸ நந்த³தி முக்தப³ந்த⁴ந: ॥ 7॥
கலகலகலிலலோலகல்லோலஜலோல்லலத்காலிகாநிலா-
ஸ்பா²லிதவிபுலப³ஹலவேலாகுலகூலதமாலபல்லவாத் ।
ஸரப⁴ஸமகரநிகரக²ரநக²ரஸுது³ஸ்தரதோऽபி ஸாக³ராத்
தாரிணி தரலதாரதரதாரகமாதுரமேத்ய ரக்ஷஸி ॥ 8॥
ஸூக்ஷ்மவிராவஸாரஸரகோ⁴த்கரநிர்ப⁴ரகோ⁴ரக⁴ர்க⁴ரக்⁴ராணா
க்⁴ரு’ணாஙக்⁴ரிபாண்யஸ்ரவிஸ்ரீக்ரு’தக்வதி²தஶரீரபஞ்ஜரா ।
யத்க்ஷணமஹாப்ரஸாதா³வேஶத்வத்ப்ரணதா தாரிணி காமரூபிணா
தத்க்ஷணலப்³த⁴லோலகிரணமணிகுண்ட³லமண்டி³தக³ண்ட³மண்ட³லா ॥ 9॥
யூகவிகீர்ணஶீர்ணபடகர்படகடிதடவேஷ்டநோத்³ப⁴ட:

ஸங்கடபேட்டபூரமாத்ரார்ஜநபரபுரபிண்ட³தர்கண: ।
யதி³ தவ நாமகம் ஹ்ரு’தி³ கரோதி ஹி ராக்ஷஸைகக:
ப்ரௌட⁴வதூ⁴விதூ⁴தசாமீகரக²சிதவிசித்ரசாமரம் ॥ 10॥
இதி ஶ்ரீசந்த்³ரதா³ஸவிரசிதார்யதாராஸ்துதி:ஸமாப்தா ॥

